
KISA Y AP DI: LIDÈ KI ELI AK LIDÈ KOMINOTÈ YO SIPÒTE PLAN GOUVÈNÈ 
HOCHUL LA POU FINANSE TRANSPÒ PIBLIK EPI METE PASAJE YO AN PREMYE  

  
  

Gouvènè Kathy Hochul te anonse jodi a ke poz sou tarifikasyon sou anbouteyaj la ap 
leve nan Vil Nouyòk vè kòmansman janvye. Aplikasyon pwogram tarifikasyon sou 
anbouteyaj la se yon testaman angajman Gouvènè a pou diminye blokis sikilasyon ak 
polisyon lè nan tout Vil Nouyòk. Plan kapital Otorite Transpò Metwopoliten (Metropolitan 
Transportation Authority) 2025-29 t ap depanse yon total 68.4 milya dola, ki enkli 47.8 
milya dola pou Transpò an komen nan Vil NY, Staten Island Railway ak Konpayi Bis 
MTA, 6 milya dola pou Metro-North Railroad ak Long Island Rail Road, 5.3 milya dola 
pou gwo pwojè ak ekspansyon yo, ak 3 milya dola pou Pon ak Tinèl MTA yo — sa se pi 
gwo plan kapital MTA yo pwopoze nan listwa Nouyòk, ki konsantre sou amelyorasyon 
enfrastrikti ak fyabilite sistèm sikilasyon vil la pou Nouyòkè yo.  

  

Majistra Adjwen pou Operasyon yo nan Vil New York, Meera Joshi, te deklare, 
"Jodi a, nou avanse ak yon plan k ap diminye sikilasyon nan Distri Komèsyal Santral la 
epi bay envestisman alontèm nan fondman ekonomi nou an, rezo transpò piblik nou an, 
pandan n ap bay chak moun tan pou abitye ak nouvo reyalite sa. Remèsiman pwofon 
pou Gouvènè Hochul, FHWA, MTA, NYCDOT, NYSDOT ak plizyè milye sèvitè sivil k ap 
travay di ki te fè analiz swanye ki te ede nou rive nan jounen sa.”  

  

Reprezantan Jerry Nadler te deklare, "Pandan plizyè lane mwen te di ke tarifikasyon 
anbouteyaj se pi bon solisyon — e se sèl — solisyon pou fè sistèm transpò piblik nou 
an retounen sou ray. Avèk anons jodi a, plan kapital 2025-2029 MTA a sekirize, k ap 
pèmèt MTA pwogrese nan travay sou ekstansyon Metwo 2nd Avenue a, mizajou Penn 
Access, ADA, ak plis toujou. N ap mete fen nan ri ki bloke yo ki mete sekirite piblik la ak 
repons ijans yo arisk pandan n ap reponn ak objektif klimatik pou goumen kont kriz 
klima a. Vil nou an pa ka pèmèt li pran plis reta. Ak apwobasyon ki nesesè a ki prèske 
fini, lalwa klè: Tarifikasyon anbouteyaj la posib epi sa dwe avanse. Mwen aplodi 
Gouvènè Hochul dèske li pwogrese ak opòtinite ki rive yon sèl fwa nan yon jenerasyon 
sa nan Vil NY epi ki mete fen nan plizyè deseni envestisman ki twò piti nan MTA.”  
  
Reprezantan Daniel Goldman, te deklare, "Antanke yon defansè tarifikasyon 
anbouteyaj la, mwen kontan ke gen yon pakou ki klè kounye a pou rive nan mizanplas li 
ke yo t ap tann depi lontan. Tarifikasyon anbouteyaj la gen kapasite pou diminye trafik, 
pwoteje anviwònman nou an, epi sèvi kòm yon kòd sovtaj pou finansman sistèm 



sikilasyon piblik Nouyòk la, k ap amelyore lavi tout Nouyòkè yo anpil. Mwen pa ka tann 
pou kontinye travay bò kote Gouvènè Hochul ak MTA pou asire ke vil nou an ak 
kominote yo finalman rekòlte benefis politik ki enpòtan anpil sa.”  

  

Prezidan Minisipalite Manhattan lan, Mark Levine, te deklare, "Nouyòkè yo depann 
de sistèm transpò piblik nou an, epi li dwe sèlman pi aksesib, fyab, epi efikas. Lè nou 
mete anplis tarifikasyon sou anbouteyaj la pi bonè ke posib, sa ap ogmante finansman 
ki enpòtan ke nou bezwen pou konstui asansè, elevatè, modènize siyalizasyon, epi bay 
Nouyòkè yo sistèm transpò yo bezwen an. Chak pasaje ak pasaje nan bis ap benefisye 
de pwogram sa. Mwen fyè de lidèchip ki demontre jodi a, e mwen rekonesan ke 
Gouvènè a te pran mezi sa."  

  

Prezidan Minisipalite Queens lan, Donovan Richards, te deklare, "Tarifikasyon 
anbouteyaj la nan li menm, se yon bon politik. Yon diminisyon machin nan Zòn 
Dekonjesyon Manhattan yo ap ranfòse sekirite ri nou yo pou tout moun ki itilize yo 
pandan n ap diminye emisyon yo epi amelyore kalite lè pou vil nou an, ki te devaste pa 
chanjman klimatik la nan ane resan yo. Pou moun ki nan Queens yo, sa vle di 
finansman ki nètman pi nesesè pou amelyorasyon transpò piblik ke pasaje yo t ap 
mande depi lontan. Nouvo estrikti tarifikasyon an frape twouve bon ekilib ant pri ki 
abòdab ak pratik pou pasaje ak kondiktè yo menm jan, e mwen pa ka tann pou travay 
ak Gouvènè Hochul ak tout patnè nou yo pou asire ke Queens resevwa pataj ki ekita 
nan finansman transpò ki enpòtan nan ane k ap vini yo.”  
  
Senatè Jeremy Cooney, Prezidan Komite Transpò Sena a, te deklare, "Mwen 
kontan dèske Gouvènè Hochul ap avanse ak tarifikasyon anbouteyaj la pou finanse 
enfrastrikti ki enpòtan anpil, diminye sikilasyon nan Manhattan, epi pwogrese nan 
objektif klima Nouyòk yo. Lè li diminye pri a 40 pousan, Gouvènè a te montre l ap koute 
Nouyòkè yo epi reponn ak depans k ap ogmante yo. Desizyon sa sipòte tou plizyè milye 
djòb fabrikasyon nan nò eta a ki konekte ak pwojè kapital MTA yo, k ap bay djòb ki byen 
peye pou fanmi ki nan kote tankou Rochester, Binghamton, ak Plattsburgh.”  
 
Senatè Eta Brad Hoylman-Sigal te deklare, "Pasaje yo rejwi! Mwen rekonesan a 
Gouvènè Hochul pou apwoch 'modifye l, pa fèmen l' lan nan tarifikasyon sou anbouteyaj 
epi aplike lwa 2019 nou an anvan administrasyon federal k ap vini an gen opòtinite pou 
anile l nèt. Kòm rezilta, plizyè milyon Nouyòkè ap rekòlte benefis lè ki pi pwòp, mwens 
emisyon, ri ki pi sekirize, aksè nan ADA ak sèvis ki pi fyab epi ki elaji, ki enkli Metwo 
Second Avenue an. Mwa pase a, mwen te pibliye yon rapò tou ak „Gridlock‟ Sam 
Schwartz ki detaye koneksyon ant anbouteyaj ki ogmante ak diminisyon tan repons 
veyikil ijans yo nan Manhattan, ki se tan ki pi lan ki anrejistre, ki souliyen enpak 
dramatik anbouteyaj genyen sou sante ak sekirite piblik la.”  

  

Senatè Eta Robert Jackson te deklare, "Diminye anbouteyaj nan Manhattan esansyèl 
pou sante, ekonomi ak avni Vil Nouyòk. Nan moman enpòtan sa, mwen sipòte desizyon 
Gouvènè a antyèman pou mete anplas tarifikasyon anbouteyaj la nan yon to ki jerab. 
Sa make yon pa ann avan ki pridan nan angajman dirab nou pou ranfòse transpò piblik, 
soulaje ri ki bloke, epi ranfòse sante piblik la. Pandan n ap fè fas ak ensètitid yon nouvo 



administrasyon federal, li nesesè pou Nouyòk sekirize resous ki nesesè pou sekirize epi 
ogmante mwayen transpò prensipal yo pou sitwayen ki nan klas k ap travay yo. Mwen 
pa ka tann pou kolabore pou rafine plan sa yo pou asire yo sèvi pi bon enterè tout 
Nouyòkè.”  
  
Senatè Eta Cordell Cleare, te deklare, "Tarifikasyon anbouteyaj la se meyè plan pou 
asire ke tout faz Metwo Second Avenue a kontinye rete sou pwen e modènizasyon aksè 
MTA yo fèt nan tout 30yèm Distri Sena a. Pou rezon sa yo, mwen akeyi plan ki revize 
Gouvènè a epi sipòte mizanplas li touswit."  

  

Senatè Eta a Brian Kavanagh te deklare, "Mwen sipòte desizyon Gouvènè Hochul la 
antyèman pou avanse ak pwogram ki se premye nan peyi a pou diminye konjesyon 
trafik, amelyore kalite lè a, bay finansman ki dirab pou pi bon transpò piblik epi ki dirab, 
epi fè pwogrè vè yon sistèm transpò ki pi ekitab. Mwen pa ka tann pou travay ak kòlèg 
nou yo nan gouvènman an, MTA, ak kominote mwen reprezante yo, pandan pwogram 
nan ap aplike, pou eksplore amelyorasyon nou ka asire ke li alafwa efikas epi ekitab 
pou tout Nouyòkè."  
  
Senatè Eta Kristen Gonzalez te deklare, "Antanke yon sipòtè inisyativ klima ak lòt 
chwa transpò, mwen kontan pou wè Gouvènè a mete anplis tarifikasyon anbouteyaj la, 
e mwen enpasyan pou travay ak biwo li a ak kòlèg travay mwen yo pou fè sa byen. 
Tarifikasyon anbouteyaj la se yon etap enpòtan pou atenn objektiv klima nou an epi bay 
NY ak MTA chak zouti yo bezwen pou rete yon lidè nan inisyativ dirab ak transpò 
alafwa. Mèsi a Gouvènè a ak FHWA dèske yo mete li anplas kounye a."  

  

Senatè Eta, Andrew Gounardes, te deklare, "Sa konsène envestisman nan 
enfrastrikti ke Nouyòkè k ap travay yo depann de li pou ale nan travay, lekòl, ak nan 
tout kote yo bezwen ale. Sa konsène finansman asansè ak estasyon metwo yo, pou 
granmoun ak vwazen ki andikape mwen yo ka gen aksè nan tren. Sa finalman 
konsènen modènizasyon siyalizasyon pou moun Brooklyn yo ka al travay san reta san 
fen. Lè nou lanse tarifikasyon sou anbouteyaj la, n ap rann valè nou yo klè: Nouyòkè yo 
merite transpò piblik ki fyab, mwens trafik ak lè ki pi pwòp. Mèsi Gouvènè Hochul dèske 
ou avanse nan plan enpòtan sa, k ap benefisye moun Brooklyn ak tout Nouyòkè pou 
jenerasyon k ap vini yo.”  
  
Manm Asanble Deborah Glick te deklare, "Gouvènè Hochul te toujou di ke 
tarifikasyon anbouteyaj la te sou poz e anons jodi a endike ke Gouvènè a te vle di sa li 
te di a. Diminisyon nan peyaj pou machin pasaje yo reponn ak enkyetid ekonomik 
Nouyòkè yo te soulve, pandan y ap toujou bay sipò esansyèl pou mizajou ki enpòtan 
pou MTA a. Majorite Nouyòkè ale epi retounen sot travay oswa lekòl pa transpò piblik e 
lè nou asire ke sistèm nou an fonksyone efikasman epi nan tout sekirite, sa gen 
enpòtans ki primòdyal. Se operasyon konsistan epi fyab nan transpò piblik k ap 
ankouraje moun kite machin yo epi diminye anbouteyaj.”  
  
Manm Asanble Linda B. Rosenthal te deklare, "Pa gen pi bon moman pase moman 
prezan an pou mete anplas tarifikasyon sou anbouteyaj la. Siyalizasyon metwo ansyen 



nou yo gen bezwen ijan pou modènizasyon, enfrastrikti nou an ap mande pou yo 
pwoteje l kont chanjman klimatik la, flòt bis nou an vle elektrifye epi estasyon metwo 
nou yo dwe aksesib pou tout moun. Pa chans, fon ki jenere nan pwogram yo t ap tann 
depi lontan an, pwomèt Nouyòkè yo finalman yon sistèm transpò piblik 21yèm syèk ki 
diy de Big Apple la. Mwen kontan ke Gouvènè Hochul pran mezi ki enpòtan epi ki 
nesesè sa pou pasaje yo atravè senk awondisman yo.”  
  
Manm Asanble Harvey Epstein te deklare, "Tout Nouyòkè santi efè anbouteyaj 
sikilasyon yo kèlkeswa jan yo deplase nan vil la. Blokis nan trafik yo kontribye nan kalite 
lè ki fèb, ogmante risk aksidan ki ogmante, polisyon son ak pèdi tan. Mwen kontan pou 
wè ke tarifikasyon anbouteyaj la ap vanse pou pi devan nan Lower Manhattan. L ap 
diminye blokis epi jenere revni ki nesesè pou MTA a.”  
  
Manm Asanble Jessica Gonzalez-Rojas te deklare, "Ak anons Gouvènè Hochul de 
plan tarifikasyon anbouteyaj la a yon peyaj 9 dola, n ap obsève yon pa annavan vè 
amelyorasyon ki tèlman nesesè nan enfrastrikti transpò piblik nou an. Mouvman sa ede 
diminye eka finansman 15 milya dola a nan plan kapital MTA a. Antanke yon pasaje ak 
yon moun ki depann de transpò piblik la pou deplase nan Vil la, mwen konprann 
fristrasyon pou tann anpil tan, orè bis ki pa konsistan, ak pàn souvan yo. Tarifikasyon 
anbouteyaj la se pa pou penalize chofè yo — se pou modènize sistèm transpò piblik 
nou an epi konbat chanjman klimatik la. Sa konsène lè pwòp, ri ki sekirize, ak transpò ki 
pi rapid. Mwen ankouraje pou wè Gouvènè Hochul ap vanse nan inisyativ ki enpòtan 
anpil sa."  
  
Manm Asanble Yudelka Tapia te deklare, "Mwen sipòte desizyon Gouvènè Hochul la 
antyèman pou re-entwodui tarifikasyon anbouteyaj la ak yon tarif peyaj ki pi ba. Mwen 
te sipòte poz Gouvènè a pou asire nou gen tan pou konsidere lòt chwa ki ale nan menm 
sans ak bezwen kominote mwen yo. Nouvo pwopozisyon an rekonèt reyalite finansye 
Nouyòkè k ap travay yo fè fas e mwen konfyan ke plan ekilibre sa ap ede soulaje blokis, 
amelyore kalite lè, epi sekirize finansman ki esansyèl pou sistèm transpò piblik nou an, 
kreye yon Nouyòk ki pi solid, epi pi dirab pou tout moun." "Avèk anons Gouvènè Hochul 
de plan tarifikasyon anbouteyaj la a yon peyaj 9 dola, n ap obsève yon pa annavan vè 
amelyorasyon ki tèlman nesesè nan enfrastrikti transpò piblik nou an Mouvman sa ede 
diminye eka finansman 15 milya dola a nan plan kapital MTA a. Antanke yon pasaje ak 
yon moun ki depann de transpò piblik la pou deplase nan vil la, mwen konprann 
fristrasyon pou tann anpil tan, orè bis ki pa konsistan, ak pàn souvan yo. Tarifikasyon 
anbouteyaj la se pa pou penalize chofè yo — se pou modènize sistèm transpò piblik 
nou an epi konbat chanjman klimatik la. Sa konsène lè pwòp, ri ki sekirize, ak transpò ki 
pi rapid. Mwen ankouraje pou wè Gouvènè Hochul ap vanse nan inisyativ ki enpòtan 
anpil sa."[sic]  
  
Manm Asanble Brian Cunningham te deklare, "Elektè yo pran transpò piblik chak jou 
— yo merite metwo bon kalite ak yon deplasman klas mondyal. Gras ak fokis Gouvènè 
Hochul sou sa ki abòdab, pasaje metwo yo ap obsève sèvis ki amelyore epi chofè yo ap 
peye yon tarif peyaj ki pi ba. Konpwomi sa se bon chwa pou Brooklyn."  
  



Manm Asanble Tony Simone te deklare, “Mwen bat bravo pou Gouvènè Hochul 
paske li mete tarif anbouteyaj anliy nan moman esansyèl sa pou sistèm transpò piblik 
nou an. Pa gen lòt opsyon, pa t janm genyen, e p ap janm gen opsyon pou finansman 
yo te pwomèt atravè tarifikasyon anbouteyaj la. Transpò piblik se poto mitan vil ak eta 
nou an, ki se motè ekonomik pou nasyon an. Finansman sa enpòtan anpil pou fè sistèm 
nou an aksesib, amelyore sèvis, livre enfrastrikti pou ogmante dansite rezidansyèl pou 
konbat kriz lojman an, kreye plizyè milye djòb dirèk ak endirèk, epi pwodui plizyè milya 
dola envestisman."  

